
ՏԵՂԵԿԱՆՔ - ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 26-Ի N 1869-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Առկա իրավիճակը և կարգավորման ենթակա խնդրի սահմանումը
Պետական գնման գործընթացներն իրականացվում են «Գնումների մասին» օրենքի և ՀՀ կառավարության 2017 թվականի մայիսի 4-ի թիվ 526-Ն որոշման շրջանակներում:
Միևնույն ժամանակ ՀՀ կառավարությունն իր 2023 թվականի հոկտեմբերի 26-ի թիվ 1869-Ն որոշմամբ (այսուհետ՝ Որոշում) սահմանել է առանձնահատկություններ այն դպրոցների և կրթահամալիրների հետ կապված շինարարական ծրագրերի գնման գործընթացների կազմակերպման դեպքում, որոնք իրականացվում են պետական բյուջեի միջոցների հաշվին:
Մասնավորապես՝ որոշմամբ սահմանվում են 
1. Շինարարական աշխատանքների հետ կապված հրավերով նախատեսվող (պայմանագրի նախագծով) հայտի և պայմանագրի ապահովման չափի տոկոսները /համապատասխանաբար հինգ և տասը տոկոս/, իսկ տեղակապված նախագծանախահաշվային փաստաթուղթի դեպքում՝ ապահովման չափերի հաշվարկի  առանձնահատկությունները։
Որոշմամբ տարանջատոuմ է ռեզիդենտ  և ոչ ռեզիդենտ մասնակիցներին ներկայացվող պահանջները․   
[bookmark: _GoBack]Մասնավորապես՝ ռեզիդենտ հանդիսացող մասնակիցը ներկայացնում է նախորդ հինգ տարիների համախառն եկամուտների (ավելացված արժեքի հարկի կամ շահութահարկի հաշվարկ-հաշվետվություններից) հանրագումարի վերաբերյալ տեղեկատվությունը,  ոչ ռեզիդենտ  հանդիսացող մասնակիցը՝ նախորդող հինգ տարիների ընթացքում բնակելի կամ հասարակական նշանակության շենքերի կառուցման կամ վերակառուցման պատշաճ կատարված և ամբողջովին ավարտված առնվազն երեք կապալի օբյեկտներին վերաբերող պայմանագրերը (ներառյալ համաձայնագրերը) և պատվիրատուի կողմից հաստատված ավարտական ակտերը։ 
Շինարարական աշխատանքների ոչ ավելի, քան 30 տոկոսը կարող է իրականացվել ենթակապալի կամ ծառայությունների մատուցման պայմանագրեր կնքելու միջոցով, իսկ պայմանագրի գինը գործոնային է։
Միաժամանակ որոշմամբ սահմանվում է, որ կապալառուն է ապահովում նախագծանախահաշվային փաստաթղթերի տեղակապման նախագծման աշխատանքների կատարումը՝ օրենքով նման գործունեություն իրականացնելու թույլտվություն ունեցող անձի միջոցով: Մասնակիցը հայտով ներկայացնում է տեղակապումն իրականացնող անձի տվյալները, վերջինիս գրավոր համաձայնությունը տեղակապումն իրականացնելու, ինչպես նաև պատվիրատուի հետ պայմանագիր կնքելու միջոցով աշխատանքների կատարման ամբողջական նախագծային փաստաթղթերի (տիպային և տեղակապման նախագծեր) նկատմամբ հեղինակային հսկողության աշխատանքները կատարելու մասին և թույլտվությունը հիմնավորող փաստաթղթերը։
Սահմանվում են նաև կապալառուին կանխավճար հատկացվելու և կանխավճարի մարումն իրականացնելու առանձնահատկությունները։
2. Շինարարական ծրագրերի իրականացման տեխնիկական հսկողության ծառայության հրավերով (պայմանագրի նախագծով) նախատեսվում է, որ՝
ա. գնման գինը սահմանվում է օրինակելի նախագծանախահաշվային փաստաթղթով (փաստաթղթերով) սահմանված գնի համամասնությամբ՝ հաշվարկի համար հիմք ընդունելով Հայաստանի Հանրապետության քաղաքաշինության կոմիտեի կողմից 2020-2023 թվականներին կազմակերպված մրցույթների կամ գնանշման հարցումների արդյունքում ձևավորված պայմանագրային արժեքները և դրանց միջակայքերը,
բ. նախագծի տեղակապված մասի նախահաշվային փաստաթղթերով նախատեսված աշխատանքների մասով տեխնիկական հսկողության ծառայության համար պայմանագրային արժեքը հաշվարկվում և դրա մասով պայմանագիրը (համաձայնագիրը) կնքվում է համապատասխան բանաձևով։
Նման կարգավորումները, ինչպես վերը նշվեց, վերաբերում է միայն պետական միջոցների հաշվին կառուցվող դպրոցներին և կրթահամալիրներին:
Նախագծի ընդունման պարագայում մանկապերտեզաշինության ծրագրերը իրականացնելիս մեզ թույլ կտա երեք մրցույթի փոխարեն իրականացնել մեկ մրցույթ՝ խնայելով մարդկային ռեսուրսներ և բավականաչափ ժամանակ:
Հաշվի առնելով, որ Կառավարությունը բացի դպրոցաշինությունից ունի նաև աննախադեպ ծավալի մանկապարտեզաշինության ծրագրեր և առաջիկայում նախատեսվում է բազմաթիվ նոր մանկապարտեզների կառուցման հետ կապված գնման գործընթացներ, առաջարկվում է 2023 թվականի հոկտեմբերի 26-ի թիվ 1869-Ն որոշման մեջ կատարել լրացումներ և վերոնշյալ որոշմամբ սահմանված առանձնահատկությունները տարածել նաև մանկապարտեզների վրա:
2. Կարգավորման նպատակները, ակնկալվող արդյունքը
Նախագծի ընդունմամբ ակնկալվում է ապահովել պետական միջոցների հաշվին կառուցման ենթակա մանկապարտեզների շինարարական աշխատանքների, ներառյալ՝ տեղակապման ծառայությամբ ձեռքբերման գնման գործընթացները ՀՀ կառավարության 2023 թվականի հոկտեմբերի 26-ի թիվ 1869-Ն որոշման համատեքստում որոշակի առանձնահատկություններով իրականացնելը՝ կիրառելով ՀՀ կառավարության 2017 թվականի մայիսի 4-ի թիվ 526-Ն որոշման պահանջները:
3. Նախագիծը մշակող պատասխանատու մարմինը և մշակմանը մասնակցող անձանց մասին տեղեկություններ
Նախագիծը մշակվել է Հայաստանի  Հանրապետության քաղաքաշինության կոմիտեի և Հայաստանի տարածքային զարգացման հիմնադրամի կողմից:

4. Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագծի ընդունման արդյունքում լրացուցիչ ֆինանսավորման տրամադրման անհրաժեշտություն չի առաջանում։

5. Կապը ռազմավարական փաստաթղթերի հետ
Հայաստանի Հանրապետության 2021 թվականի օգոստոսի 18-ի «Հայաստանի Հանրապետության կառավարության 2021-2026թվականների ծրագիրը հաստատելու մասին» թիվ 1363-Ա որոշում։
Հայաստանի Հանրապետության 2021 թվականի նոյեմբերի 18-ի «Հայաստանի Հանրապետության կառավարության 2021-2026թվականների գործունեության միջոցառումների ծրագիրը հաստատելու մասին» թիվ 1902-Լ որոշում։
Հայաստանի Հանրապետության կառավարության 2023 թվականի նոյեմբերի 30-ի «Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին» թիվ 2093-Ն որոշումը։

